
Gaetano Attard
V.

Avukat Generali, illum I-Avukat tal-
Istat; u Carmelo Agius u martu Dolores
Agius

1. Dan huwa appell tal-Avukat tal-Istat minn sentenza moghtija mill-

Prim’Awla tal-Qorti Civili fil-kkompetenza taghha kostituzzjonali tat-28

t'April 2021 li biha sabet li nkisru d-drittijiet fundamentali tal-attur

ghat-tgawdija tal-proprjeta tieghu mharsin bl-art. 37 tal-Kostituzzjoni

ta’ Malta [il-“Kostituzzjoni”] u bl-art. 1 tal-Ewwel Protokoll tal-Kon-

venzjoni Ewropea [I-“Ewwel Protokoll”], u tat rimedju ghal dan il-

ksur. L-appell tal-Avukat tal-Istat jolqot biss il-quantum ta’ kumpens

moghti mill-ewwel gorti.

2. |l-fatti li wasslu ghal din il-kawza gew imfissra hekk fis-sentenza

appellata:

»Permezz ta’ kuntratt tal-24 t'Ottubru 1984 mhejji min-Nutar Dr
Antoine Agius, ir-rikorrent ghadda b’titolu ta’ enfitewsi temporanja ghal
21 sena il-mezzanin ... il-Marsa lill-intimat Carmelo Agius, b’effett pero
mit-22 ta’ Frar 1985. Din il-konéessjoni saret versu ¢ens annwu ta’
erbghin Lira Maltin (Lm40). ll-konc¢essjoni enfitewtika giet fi tmiema fil-
21 ta’ Frar 2006.

»L-intimati Agius qgeghdin jirrisiedu f'dan il-fond bhala r-residenza
ordinarja taghhom u ghadhom jaghmlu hekk sal-lum il-gurnata. Dan
ged isehh stante li, meta ghalaq i¢-¢ens, it-titolu ta’ enfitewsi
temporanja kien ikkonverta ghal kera bis-sahha tal-Artikolu 12 tal-
Kapitolu 158, Ordinanza li Tnehhi I|-Kontroll tad-Djar. Ir-rikorrent
informa lill-gorti li sal-21 ta’ Frar 2010 I-intimati Agius kienu jhallsu mija
u erbghin euro (€140) kirja. Bis-sahha tal-Att X tal-2009, mit-22 ta’ Frar
2010 sal-21 ta’ Frar 2013 l-intimati Agius bdew ihallsu s-somma ta’
mija u hamsa u tmenin euro (€185). Ghat-tliet snin ta’ wara |-konjugi
Agius bdew ihallsu mija, erbgha u disghin euro u tlieta u sittin
¢entezmu (€194.63) u fis-snin bejn 2016 u I-2019 I-imsemmija konjugi
bdew ihallsu mija tmienja u disghin euro u hamsa u sittin ¢entezmu
(€198.65).

»Fis-7 ta’ Jannar 2019, ir-rikorrent ghadda biex istitwixxa |-pro¢edura
odjerna fejn gieghed jilmenta i bl-artikolu 12(2) tal-Kapitolu 158 gie
mcahhad mit-tgawdija tal-proprjeta tieghu hekk meta giet imposta fuqu
relazzjoni guridika gdida, kif ukoll ghal raguni ta’ sproporzjon u dan
minhabba li |-valur lokatizzju tal-fond de quo kien wiehed baxx meta
mqgabbel mas-suq ghal perjodu bejn it-tmiem tal-konc¢essjoni enfi-
tewtika u I-31 ta’ Dicembru 2018. Huwa ghalhekk li r-rikorrent gieghed
jillimita I-kawza odjerna ghal effetti taghha sal-31 ta’ Dicembru 2018.«

3. L-attur ghalhekk talab lill-qorti sabiex:

»1. tiddikjara u tiddeciedi illi fil-konfront tar-rikorrenti I-operazzjonijiet
tal-artikolu 12 partikolarment Il-artikolu 12(2) tal-Kap. 158 tal-Ligijiet ta’
Malta kif emendat bl-Att XXIII tal-1979 u bl-operazzjonijiet tal-ligijiet
vigenti geghdin jaghtu dritt ta’ rilokazzjoni lill-intimati Agius u jirrenduha
impossibli lir-rikorrenti li jirriprendi I-pussess tal-proprjeta tieghu;

»2. konsegwentement tiddikjara u tiddeciedi illi ged jigu vjolati d-drittijiet
tar-rikorrenti ghat-tgawdija tal-proprjeta tieghu ... bi vjolazzjoni tal-
artikolu 37 tal-Kostituzzjoni ta’ Malta, u l-ewwel artikolu tal-Ewwel
Protocol tal-Konvenzjoni Ewropea (I-Ewwel Skeda tal-Kap. 319 tal-
Ligijiet ta’ Malta) b’ hekk taghti lir-rikorrenti ir-rimedji li jidhrilha xierqga fis-
sitwazzjoni;

»3. tiddikjara u tiddeciedi illi I-intimat Avukat Generali huwa respons-
abbli ghal kumpens u danni sofferti mir-rikorrenti b’konsegwenza tal-
operazzjonijiet tal-Att XXIII tal-1979 li ma kreawx bilan¢ gust bejn id-
drittijiet tas-sid u dak tal-inkwilin, stante illi ma jirriflettux is-suq u lanqas
il-valur lokatizzju tal-proprjeta in kwistjoni ai termini tal-Konvenzjoni
Ewropea;

»4. tillikwida Il-istess kumpens u danni kif sofferti mir-rikorrenti ai termini
tal-artikolu 41 tal-Konvenzjoni Ewropea;

»5. tikkundanna lill-intimat Avukat Generali jhallas l-istess kumpens u
danni likwidati.

»Bl-ispejjez ... ... ... «

4. L-ewwel gorti iddecidiet hekk:

»1. tichad l-ewwel talba tar-rikorrent u minflok tiddikjara illi r-
rilokazzjoni sfurzata fuq ir-rikorrent tal-inkwilini Agius jaghmluha difficli
u haga x'aktarx incerta ghar-rikorrent li jiehu lura l|-pussess tal-
proprjeta tieghu fug imsemmija;

»2. tilga’ t-tieni talba u tiddikjara u tiddeciedi illi, bl-operazzjonijiet tal-
artikolu 12 tal-Kapitolu 158 kif emendat bl-Att XXIII tal-1979, sal-31 ta’
Dicembru 2018 gew vjolati d-drittijiet tar-rikorrent ghat-tgawdija tal-
proprjeta tieghu ... bi vjolazzjoni tal-artikolu 37 tal-Kostituzzjoni ta’
Malta u tal-ewwel artikolu tal-Ewwel Protokoll tal-Konvenzjoni (I-Ewwel
Skeda tal-Kapitolu 319 tal-Ligijiet ta’ Malta);

»3. tiddikjara u tordna illi I-intimati Agius ma jibqghux jistriehu fuq il-
protezzjoni offerta lilhom s’issa mill-artikolu 12 tal-Kapitolu 158 tal-
Ligijiet ta’ Malta sabiex jibqghu jokkupaw il-fond ...;

»4. tilga’ t-tielet talba u tiddikjara u tiddeciedi illi I-intimat Avukat tal-
Istat huwa responsabbli ghal kumpens u danni sofferti mir-rikorrent
b’konsegwenza tal-operazzjonijiet ta’ I-Att XXIIl tal-1979 meta ma
hologx bilan¢ gust bejn id-drittijiet tas-sid u dawk ta’ I-inkwilin;

»5. tirrespingi r-raba’ u I|-hames talba tar-rikorrent galadarba huma
msejsa fuq I-artikolu 41 tal-Konvenzjoni izda tghaddi sabiex tiddikjara
u tiddeciedi illi I-intimat Avukat tal-Istat huwa responsabbli ghall-hlas
ta’ kumpens u danni sofferti mir-rikorrent b’konsegwenza tal-ksur tad-
drittijiet fundamentali tieghu kif fuq deciz;

»6. tillikwida d-danni pekunjarji fis-somma ta’ tletin elf euro (€30,000)
u d-danni non-pekunjarji fis-somma ta’ sitt elef euro (€6,000);

»7. tikkundanna lill-intimat Avukat tal-Istat ihallas lir-rikorrent s-somma
komplessiva ta’ sitta u tletin elf euro (€36,000) rapprezentanti d-danni
pekunjarji u non-pekunjarji fuq likwidati.

»Filwaqgt li l-intimati Agius ghar-ragunijiet fuqg moghtija ghandhom
ihallsu I-ispejjez taghhom, ir-rikorrent ghandu jhallas kwint (/s) tar-
rimanenti spejjez peress li mhux it-talbiet kollha tieghu kif impostati
gew milqugha, filwaqt li l-intimat Avukat tal-Istat ghandu jhallas erba’
kwinti (*/5) tar-rimanenti spejjez.«

5. Safejn huma rilevanti ghall-appell, I-konsiderazzjonijiet Ii wasslu lill-
ewwel qorti ghad-decizjoni taghha gew imfissra hekk fis-sentenza

appellata:



Rikors Kostituzzjonali Numru 4/2019/1 27/10/2021
»Kumpens

»Rimedju ghal vjolazzjoni tad-drittijiet fundamentali tar-rikorrent

»Ma hemm ebda dubju li in vista tal-fatt li r-rikorrent sofra piz spro-
porzjonat meta kien im¢ahhad mit-tgawdija tal-proprjeta tieghu kawza
tal-applikazzjoni tal-artikolu 12 tal-Kapitolu 158, huwa ghandu jinghata
rimedju xieraq. Dikjarazzjoni biss li I-qorti sabet ksur tad-drittijiet
fundamentali tar-rikorrent ¢ertament m’huwiex meqjus bhala rimedju
xieraq fi¢-¢irkostanzi u dan peress li r-rikorrent jehtieglu jitgieghed
safejn possibbli fl-istat li kien ikun fih li kieku dak il-ksur ma sehhx.
Huwa ghalhekk li din il-qorti sejra tghaddi sabiex tiffissa kumpens
ghad-danni materjali u dak morali.

»Ghalkemm, huwa minnu illi I-valur tal-kumpens akkordat mill-gorti
wara sejba ta’ lezjoni tad-drittijiet fundamentali ma jekwiparax
nec¢essarjament ma’ likwidazzjoni ta’ danni ¢ivili attwali sofferti, ma
ffissirx li d-danni materjali ghandhom jigu injorati ghall-finijiet tal-
ezercCizzju odjern.

oo en . il-qorti sejra tiehu diversi fatturi ewlenin in konsiderazzjoni fil-
likwidazzjoni tal-kumpens, fosthom:

»1. il-fattur taz-zmien meta bdiet tonqos il-proporzjonalita;

»2. il-limitazzjoni tal-kawza ghall-effetti taghha sal-31 ta’ Dicembru
2018;

»3. id-diskrepanza sostanzjali li hemm bejn il-kera li r-rikorrent jirCievi
minghand l-intimati Agius kawza tal-limitazzjonijiet fil-quantum mass-
imu tal-kera mposta mill-artikolu 12 u I-kera li I-fond kellu potenzjal
jattira fis-suq hieles;

»4. |-ghan soc¢jali intiz li jintlahaq mil-ligi impunjata u cioé sabiex
jipprovdi akkomodazzjoni adegwata fil-kuntest ta’ social housing;

»5. it-trapass taz-zmien li matulu r-rikorrent kien kostrett jissubixxi
sproporzjon fid-drittijiet fundamentali tieghu ghat-tgawdija tal-proprjeta;

»6. l-inerzja da parti tal-istat, li matul is-snin baga’ passiv ghall-htiega
ta’ intervent legislattiv effettiv sabiex johloq bilan¢ proporzjonat bejn il-
pizijiet u d-drittijiet tas-sidien ta’ dawn il-fondi; u

»7. l-ordni li ser taghti din il-qorti dwar |-ezenzjoni fdan il-kaz mill-
effetti legali tal-artikolu 12 tal-Kapitolu 158.

»Fid-dawl tas-suespost il-qorti hija tal-fehma li I-kumpens Just li
ghandu jinghata lir-rikorrent huwa dak ta’ tletin elf euro (€30,000)
bhala danni pekunjarji u s-somma ta’ sitt elef euro (€6,000) bhala

danni non-pekunjarji u liema kumpens ghandu jhallashom I|-Avukat tal-
Istat lir-rikorrent.«

6. L-Avukat tal-Istat appella b’rikors tat-18 ta’ Mejju 2021 li ghalih I-attur

wiegeb fl-1 ta’ Gunju 2021.

Kif inghad aktar ’il fug, l-appell tal-Avukat tal-Istat jolgot biss dik il-
parti tas-sentenza appellata fejn |-ewwel qorti llikwidat il-kumpens

dovut lill-attur fllammont ta’ sitta u tletin elf euro (€36,000).

Fir-rikors tal-appell tieghu jfisser |-uniku aggravju tieghu hekk:

»6. L-appellant umilment itenni li jidher li I-kumpens moghti mill-ewwel
onorabbli gorti kien ikkalkulat fug I-ammont li s-sid seta’, allegatament
u ipotetikament, jipperéepixxi matul is-snin. Illi fllumli fehma tal-
appellant, il-kumpens moghti kellu jkun ferm ingas u mhux kwazi 80%
tal-allegat valur lokatizju u dan anke meta wiehed jikkunsidra il-fatti tal-
kaz, inkluz il-perjodu qasir li fiha saret il-lezjoni;

»7. Ghalkemm fis-sentenza moghtija kien ikkunsidrat li I-grati taghna
ghandhom id-diskrezzjoni li xorta wahda jaslu ghal kumpens oghla,
huwa llum stabbilit fil-gurisprudenza anke dik ewropea illi fil-kazijiet li
jittrattaw mizuri legittimi fil-qasam tal-akkomodazzjoni so¢jali mahsuba
appuntu biex tigi mkattra |-gustizzja soc¢jo-ekonomika, il-kumpens li
ghandu jigi moghti lis-sidien minhabba din I-interferenza ghandha tkun
angas mill-kumpens shih li seta’ kien dovut kieku wiehed kellu jistrieh
fuq l-indikaturi tas-suq liberu;

»8. Huwa biss fejn hemm “manifest unlawfulness in the deprivation or
dispossession”, |i “full restitution of losses is generally awarde”.
(Q.E.D.B. Appl. 31107/95 — latridis v. Greece deciza 19 ta’ Ottubru
2002; u Appl. 1355/89 Papamichopoulos v. Greece deciza 24 ta’
Gunju 1991). Proprju fdan il-kaz I-ewwel onorabbli gorti stess gharfet
fis-sentenza taghha li l-interferenza fil-proprjeta tas-sidien saret skont
il-ligi u i fil-fatt ma setax jinghad li tezisti I-impossibilita li s-sid
jirriprendi I-fond lura;

»9. Il-kumpens kostituzzjonali ried necessarjament jiehu qies wkoll
tal-ghan legittimu li mmotiva dik il-mizura u cjoé Il-interess pubbliku
inerenti fmizuri mahsuba biex ikabbru I|-gustizzja socjali billi tigi
pprovduta dar lil haddiehor li jehtiegha. F’kazijiet bhal dawn il-
kumpens pagabbli kellu jkun angas mill-kumpens shin li wiehed kapaci
jgib minn fuq is-suq (ara sentenza Carmen Cassar v. Direttur ghall-
Akkomodazzjoni So¢jali et tal-Qorti Kostituzzjonali tat-12 ta’ Lulju
2011);

»10. Wara kollox gie mtenni ghadd ta’ drabi li fil-kalkolu ta’ just satis-
faction m’ghandux jigi meqjus il-kriterju tad-differenza bejn il-valur tal-
fond vojt u |-valur tal-fond mikri. Dan ghaliex il-kumpens fkawza ta’
natura kostituzzjonali mhux ekwivalenti ghal danni Ccivili li jistghu
jingabru quddiem il-grati ordinarji;

»11. Dan gie ripetut ricentament mill-Qorti Kostituzzjonali fis-sentenza
Maria Stella sive Estelle Azzopardi et v. Avukat Generali et deciza fit-
30 ta’ Settembru 2016, meta ntgal li, “ir-rimedju li taghti din il-qorti
huwa kumpens ghall-ksur tad-dritt fondamentali u mhux danni Civili
ghal opportunita mitlufa”. ... ... ...;

»12. Fattur iehor rilevanti fil-kuntest tal-ghoti tal-kumpens huwa x-
xebh ma’ kawzi simili. Fl-ahhar snin il-Qorti Kostituzzjonali tat hafna

sentenzi dwar kazijiet li jinvolvu I-ligijiet specjali tal-kera u tac¢-cens u
ghalhekk dawn kellhom iservu ta’ gwida lill-ewwel onorabbli gorti.
Sfortunatament I-ewwel onorabbli gorti ma jidhirx li tat kaz taghhom;

»13. Jigi b’hekk li I-kumpens ta’ €36,000 ordnat mill-Ewwel Onorabbli
Qorti huwa wiehed eccessiv |i jixraglu jigi mnaggas bhalma gara
fkawzi ohra. Ara fdan is-sens Maria Ludgarda sive Mary Borg et v.
Rosario Mifsud et (QK 29/04/2016) fejn il-kumpens minn €10,000
tnaqqas ghal €2,500, Raymond Cassar Torregiani et v. Avukat
Generali et (QK 29/04/2016) fejn il-kumpens minn €50,000 tnaggas
ghal €5,000, Vincent Curmi_nomine v. Avukat Generali et (QK
24/06/2016) fejn il-kumpens minn €1,000,000 tnaggas ghal €25,000,
Rose Borg v. Avukat Generali et (QK 11/07/2016) fejn il-kumpens
minn €15,000 tnaggas ghal €5,000, lan Peter Ellis et v. Avukat
Generali_et (QK 24/06/2017) fejn il-kumpens minn €20,000 tnaqgas
ghal €10,000, Maria_ Stella sive Estelle Azzopardi et v. Avukat
Generali et (QK 29/09/2016) fejn il-kumpens minn €20,000 tnaggas
ghal €5,000, Jesmond Portelli et v. Avukat Generali et (QK
25/11/2016) fejn il-kumpens minn €16,000 thaqqgas ghal €5,000 u lan
Peter Ellis et v. Maggur Alfred Cassar Reynaud et (QK 27/01/2017)
fejn il-kumpens minn €50,000 tnaggas ghal €15,000. L-esponent
jaghmel referenza wkoll ghas-sentenza ri¢enti fl-ismijiet Vassallo
Maria Fatima et v. Avukat Generali et (rikors kostituzzjonali numru
129/2019) deciza fis-17 ta’ Gunju 2020 mill-Onorabbli Prim’Awla (sede
kostituzzjonali) li ghaddiet in gudikat fejn dik il-gorti tat kumpens ta’
€15,000;

»14. Tassew meta wiehed igabbel il-kumpens moghti mill-ewwel
onorabbli qorti fis-sentenza appellata mal-kumpens moghti mill-Qorti
Kostituzzjonali fdawn |-ahhar snin, huwa manifest li I-kumpens moghti
fis-sentenza appellata huwa wiehed gholi. Fil-fehma tal-esponent dan
il-kumpens ghandu jkun ingas minn dak moghti mill-ewwel onorabbli
gorti, sabiex jirrifletti I-kazistika ricenti;

»15. F'dawn i¢-¢irkostanzi kollha ghalhekk il-kumpens ta’ €36,000
moghti mill-ewwel onorabbli qorti ghandu jigi ridott sostanzjalment;«

9. L-attur appellat wiegeb hekk:

»ll-kumpens likwidat mill-ewwel qorti mhux wiehed eccessiv fi¢-
¢irkostanzi, u dan kif ser jigi spjegat.

»Skond ir-rapport tal-Perit Tekniku Elena Borg Costanzi, I-esponenti
ghamel telf pekunjarju ta’ 'l fug minn €50,000 tul is-snin, oltre illi sofra
danni morali fuq medda kbira ta’ zmien.

»ll-kumpens likwidat mill-ewwel onorabbli gorti kien ta’ €36,000, li
jinkludi fih €6,000 f'danni non-pekunjariji.

»Jekk wiehed jqis il-kazistika kollha tal-grati taghna, inkluz ta’ din il-
Qorti Kostituzzjonali, rigwardanti kawzi ta’ din ix-xorta, u jestrapola
minn tali kazistika I-fatturi kollha illi b’'mod predominanti jispikkaw
kwazi fkull kawza meta I-gorti tqis I-kwistjoni tal-likwidazzjoni tad-
danni, kemm pekunjarji u kemm non-pekunjarji, wiehed jikkonkludi illi
dawn jikkonsistu inter alia fis-segwenti:-

»a. l-isproporzjon fid-differenza bejn il-kera percepita u dik li setghet
tkun percepita fis-suq hieles li kieku ma kinitx kontrollata bil-ligi;

»b |-uzu tal-fond;
»C. jekk l-inkwilini hux kapaci jew le illi jhallsu kera xierga;

»d. kemm fadal zmien biex, skond il-ligi, il-fond possibilment imur lura
ghand ir-rikorrenti;

»e. iz-zmien li damu r-rikorrenti u l-awturi taghhom ibatu minn dan in-
nuqgas ta’ proporzjonalita — f'dan il-kaz ghexieren ta’ snin;

»f. l-inerzja tal-istat meta baga’ passiv ghal tul irragjonevoli ta’ zmien
sabiex jipprova jirrimedja ghas-sitwazzjoni b’legislazzjoni ad hoc;

»Q. in-nuggas ta’ rimedju effettiv u |-konsegwenti vjolazzjoni tad-
drittijiet tar-rikorrenti.

»h il-kera mhallsa mill-inkwilini, li ghandha titnaggas mill-ammont
dovut;

»i. il-miljoramenti fil-fond maghmula mill-inkwilini, li jghollu I-valur tal-
proprjeta;

»j. il-fatt illi r-rikorrenti jew l-awturi taghhom ma setghux ragjon-
evolment jipprevedu x-xejriet ekonomiéi tal-pajjiz li gabu maghhom
zieda gawwija fil-prezz tal-proprjeta, minkejja r-restrizzjonijiet imposti
fil-legislazzjoni;

»k. il-quantum ta’ kumpens moghti mill-grati fkawzi ohra fejn ic-
¢irkostanzi kienu bejn wiehed u iehor jixxiebhu.

»L-esponenti jhoss illi billi huwa ghamel telf ta’ ’l fug minn €50,000,
skond il-prin¢ipju ta’ restitutio in integrum huwa kien intitolat jirCievi |-
istess ammont |i huwa ghamel ftelf bhala danni, sabiex jkun
jikkombac¢ja mal-ammont ta’ danni moghti fkawzi ohra simili, iktar u
iktar meta dan I-ahhar dawn il-grati ghollew bil-bosta I-quantum ta’
kumpens li ged jinghata fkawzi ta’ din ix-xorta, u dan sabiex jersqu
vicin ta’ dak li ilha tishaq il-Qorti Ewropea li ghandu jigi likwidat.

»Dan il-kumpens ghandu jithallas oltre d-danni morali b’dan illi dan il-
kumpens ghandu jithallas mill-Avukat tal-Istat flimkien mal-imghaxijiet
bir-rata ta’ 8% fis-sena mid-data tal-prezentata tal-kawza odjerna sad-
data tal-pagament effettiv.

»ll-prin¢ipju ta’ restitutio in integrum kif dec¢iz mill-Qrti Ewropea tad-
Drittijiet Fundamentali tal-Bniedem fil-kawza deciza fil-11 ta’ D¢iembru
2018 (Rikors nru. 22456/1115) fl-ismijiet Franco Buttigieg and Others
vs Malta jitlob illi fkaz fejn ma jistax jkun hemm restitutio in integrum,
ossia li I-fond jigi moghti lura battal lir-rikorrenti, id-danni minnhom
sofferti ghandhom jigu kalkulati fuq id-differenza bejn dak li jkunu
effettivament réevew ir-rikorrenti tul iz-zmien u dak li suppost réevew
skond ir-rata tas-suq fl-istess perijodu.

»Dan il-kumpens ghandu jithallas oltre d-danni morali b’dan illi dan il-
kumpens ghandu jithallas mill-Avukat tal-Istat flimkien mal-imghaxijiet
bir-rata ta’ 8% fis-sena mid-data tal-prezentata tal-kawza odjerna, sad-
data tal-pagament effettiv.

»Minn rassenja tal-gurisprudenza tal-grati taghna u wkoll dik ewropea,
sallum il-kumpens non-pekunjarju likwidat normalment jkun ammont fl-
akwati ta’ madwar €5,000 ... €10,000 ... u €15,000 ...

10.

»F’'dan il-kuntest ssir referenza ghall-kawza appell kostituzzjonali
numru 22/2013 fl-ismijiet Evelyn Montebello et v. Avukat Generali et,
dedciza finalment mill-Qorti Kostituzzjonali fis-seduta ta’ nhar il-Gimgha,
13 ta’ Lulju 2018, fejn gie deciz illi:-

»“40. Din il-gorti tagbel mar-rikorrenti illi “il-fatt li r-rikorrenti hallew
snin twal jghaddu qgabel ma pproponew il-proc¢eduri” m’ghandux
iwassal ghat-tnaqqis fil-kumpens li jisthogqgilhom ghall-ksur tad-
dritt fondamentali taghhom. Kif inghad aktar ’il fuq, ladarba I-
azzjoni ma waqghetx bi preskrizzjoni, iz-zmien meta l-atturi ghazlu
li jfittxu rimedju ma ghandux jintuza bhala argument kontriehom,
aktar u aktar meta s-sitwazzjoni li wasslet ghall-ksur tad-drittijiet
taghhom ghadha ssehh.

»“41. Tagbel ukoll mal-argument I-iehor imressaq mir-rikorrenti illi
[-fatt li bis-sahha ta’ din is-sentenza l-atturi sejrin jinghataw ir-
rimedju ulterjuri li ma jibqghux marbuta bid-disposizzjonijiet tal-ligi
li kisru d-dritt fondamentali taghhom m’ghandux iwassal ghal
tnaqqis fl-ammont ta’ kumpens li jisthoqqilhom ghall-ksur ta’ dak
id-dritt. Dak ir-rimedju gieghed jinghata sabiex ma jibqgax isehh il-
ksur tad-dritt filwaqt illi I-kumpens huwa r-rimedju ghall-ksur ga
mg@arrab mill-atturi matul iz-zmien li kienu m¢ahhda mit-tgawdija
ta’ hwejjighom.”
»Ghalhekk m’ghandux jinghata widen minn din I-onorabbli gorti ghas-
solitu argument li jsir mill-intimat Avukat tal-Istat fkawzi ta’ dan ix-xorta
fejn jinghad illi dewmien da parti tar-rikorrenti sabiex tippro¢edi b’dawn
il-pro¢eduri ghandu jwassal ghal tnaqqis fil-kumpens, u dan ghar-
ragunijiet elenkati fis-sentenza fuq referita.

»L-appellat jitlob wkoll illi I-ispejjez tal-appell jintrefghu mill-appellant, u
fdan is-sens hawn ssir referenza ghall-kawza appell kostituzzjonali
numru 15/2013 fl-ismijiet Anna Galea et v. Avukat Generali et, deciza
definittivament mill-Qorti Kostituzzjonali fis-seduta ta’ nhar il-Hamis 24
ta’ Ottubru 2019, fejn gie deciz illi:-

»“13. Dwar l-ispejjez gudizzjarji, il-qorti tosserva illi I-htiega ghal
din il-kawza u ghall-episodji kollha li ngalghu fiha — fosthom ukoll
il-hatra ta’ periti — gamet ghax il-ligi impunjata ma holgotx bilan¢
xieraq bejn il-jeddijiet ta’ sid min-naha I-wahda u I-interessi socjali
u dawk tal-kerrej min naha |-ohra. Ghal dan in-nuggas iwiegeb I-
istat, li jidher ghalih I-Avukat Generali. Ghalhekk lanqas din il-parti
tal-aggravju ma ghandha tintlaga’.

»Ghal din ir-raguni, l-ispejjez kollha ta’ din il-pro¢edura ghandhom jigu
sopportati mill-intimat Avukat tal-Istat, inkluz I-ispejjez tal-appell
odjern.«

Jinghad qabel xejn illi skond ir-rapport tal-perit tekniku mahtur mill-
ewwel gorti!, -ammont ta’ telf li teoretikament garrab I-attur b’kon-
segwenza tal-kirja imposta fuqu bil-ligi mill-21 ta’ Frar 2006 sal-31 ta’

Dicembru 2018 kien ta’ tlieta u erbghin elf, seba’ mija u tmienja u

Foll. 75 et seqq.

tletin euro (€43,738) u mhux “il fug minn €50,000” kif ighid l-attur fit-

twegiba tieghu ghall-appell tal-Avukat tal-Istat.

Huwa wkoll principju stabbilit mill-grati kostituzzjonali illi r-rimedju li
taghti din il-qorti fkaz li ssib li kien hemm ksur tad-drittijiet fonda-
mentali tas-sid imharsin bl-art. 37 tal-Kostituzzjoni u / jew bl-art. 1
tal-Ewwel Protokoll huwa danni bhala kumpens ghall-ksur tad-dritt
fondamentali u mhux danni ¢ivili ghal opportunita mitlufa. ll-kumpens
moghti lill-attur minhabba I-indhil fit-tgawdija ta’ hwejgu ghalhekk
jista’ tkun angas mill-kumpens shih li seta’ kien dovut likieku wiehed
kellu jistrieh fuq I-indikaturi tas-suq liberu. L-argument tal-attur fis-
sens li ghandu jedd ghad-differenza shiha bejn il-valur lokatizju tal-
fond vojt u I-valur lokatizju tal-fond mikri skond id-disposizzjonijiet

tal-ligijiet vigenti ghalhekk huwa legalment infondat.

II-Qorti Ewropea, fil-kaz recenti ta’ Cauchi v. Malta?, tat linja gwida

dwar xi tnaqqis ghandu jsir mill-ammont ta’ danni civili li seta’ tilef sid
il-proprieta fkazijiet ta’ din ix-xorta. Fis-sentenza taghha tal-25 ta’

Marzu 2021 galet hekk:

»103. [The court] has also considered the legitimate purpose of the
restriction suffered, bearing in mind that legitimate objectives in the
“public interest”, such as those pursued in measures of economic
reform or measures designed to achieve greater social justice, may
call for less than reimbursement of the full market value ... In this
connection, the Court notes that, to date, it has accepted that in most
cases of this type, the impugned measure pursued a legitimate social
policy aim, namely the social protection of tenants. It has also found,
however, that the needs and general interest which may have existed
in Malta in 1979 (when the law in question was put in place by Act
XXII) must have decreased over the three decades that followed...
With that in mind, the Court considers that for the purposes of

2

25 ta’ Marzu 2021.

15.

awarding compensation, such estimates may be reduced by around
30% on the grounds of that legitimate aim...

»104. Furthermore, the Court is ready to accept, particularly in view of
the recent boom in property prices, that if the property had not been
subject to the impugned regime it would not necessarily have been
rented out throughout the entire period. Therefore, it is acceptable to
consider that the actual losses were less than those claimed, by at
least 20%.

»105. Furthermore, the rent already received by the applicant for the
relevant period must be deducted from the relevant calculation. In this
connection, the Court notes that it is the rent applicable by law which
should be deducted in the present case, as the applicant chose of her
own volition not to increase the rent for a certain period of time”«

Skond ir-rapport tal-perit tekniku mgabbad mill-qorti I-valur lokatizju
tal-fond fis-suq miftuh fiz-Zmien relevanti kien elfejn, hames mija u
hamsin euro (€2,550) fis-sena bejn 1-2006 u 1-2011, erbat elef u
hamsa u ghoxrin euro (€4,025) fis-sena bejn 1-2012 u 1-2017 u
hamest elef, disa’ mija u hamsin euro (€5,950) fis-sena bejn [-2017 u
[-2018. L-attur ghalhekk seta’ jdahhal madwar tlieta u erbghin elf,
seba’ mija u tmienja u tletin euro (€43,783) likieku kera I-fond tieghu
fuqg is-suq liberu bejn il-21 ta’ Frar 2006 u |-31 ta’ Dicembru 2018,

dejjem skond il-valur lokatizju tal-fond stabbilit mill-perit tekniku.

Mis-somma ta’ €43,783 ghandu jithaggas tletin fil-mija (30%)3 min-
habba li I-harsien illi I-ligi taghti lill-kerrej huwa meqjus bhala mizura
fl-interess generali, u ghalhekk jifdal tletin elf, sitt mija u tmienja u

erbghin euro (€30,648).

Imbaghad ghandu jkompli jitnaggas ghoxrin fil-mija (20%) 4 tal-bilan¢

i jifdal peress li ma hemmx garanzija li d-dar kienet ser tkun dejjem

3

4

€43,783 x 70% = €13,135.
€30,648 x 80% = €24,518.

mikrija, u jifdal erbgha u ghoxrin elf, hames mija u tmintax-il euro

(€24,518).

Fl-anhharnett ghandhom jitnagqsu wkoll elfejn u sittin euro (€2,060), li
huwa I-kera li l-attur gabar jew li seta’ gabar taht id-disposizzjonijiet
tal-ligi specjali. Jifdal ghalhekk tnejn u ghoxrin elf, erba’ mija u
tmienja u hamsin lira (€22,458), jew tnejn u ghoxrin elf u hames mitt

euro (€22,500) ghad-dritt.

Ghalhekk il-kumpens li jixraq lill-attur ghad-danni pekunjarji li garreb
bejn meta ghalaq i¢-¢ens fil-21 ta’ Frar 2006 u |-31 ta’ Dicembru

2018 ghandu jkun ta’ €22,500.

Din il-qorti m’hijiex tal-fehma illi b’zieda mal-ammont hawn fuq
likwidat ghandhom jithallsu wkoll imghaxijiet bir-rata ta’ 8% fis-sena
mid-data tal-prezentata tal-kawza sad-data tal-hlas kif jippretendi I-
attur. Li kieku s-sid kien qgieghed jirCievi kera b’rata tas-suq miftuh,
kien ser ikollu jhallas it-taxxa ta’ gligh fuq dik is-somma, izda ladarba
[-kumpens likwidat minn din il-gorti huwa b’titolu ta’ danni ma huwiex
taxxabbli. Ghalhekk il-benefic¢ju ta’ nuqqas ta’ taxxa — benefi¢¢ju

mhux zghir — jaghmel tajjeb ghall-imghaxijiet li jippretendi I-attur.

Wara li gieset it-tul ta’ Zzmien li dam fis-sehh il-ksur tad-drittijiet tal-
attur (ftit ingas minn tlettax-il sena), il-qorti hija tal-fehma illi |-
kumpens ta’ sitt elef euro (€6,000) likwidat mill-ewwel gorti huwa

wiehed xieraq, u ghalhekk tikkonfermah.

11

ll-kumpens ghalhekk qieghed jigi likwidat fis-somma ta’ tnejn u
ghoxrin elf u hames mitt euro (€22,500) danni pekunjarji u sitt elef
euro (€6,000) danni morali, b’kollox tmienja u ghoxrin elf u hames

mitt euro (€28,500).

Ghaldagstant, u ghar-ragunijiet hawn fuq moghtija, din il-gorti tilga’ I-
appell tal-Avukat tal-Istat u tirriforma s-sentenza appellata billi
thassarha fejn illikwidat il-kumpens li I-Avukat tal-Istat ghandu jhallas
lill-attur fis-somma ta’ sitta u tletin elf euro (€36,000) u, minflok,
tillikwida dak il-kumpens fis-somma ta’ tmienja u ghoxrin elf u hames

mitt euro (€28,500). Tikkonferma s-sentenza fil-bgija.

L-ispejjez tal-appell jingasmu hekk: |-Avukat tal-Istat ihallas zewg
ishma minn tlieta (%) u l-attur ihallas is-sehem I-iehor minn tlieta

(1/3). Dawk tal-ewwel grad jibqghu kif deciz mill-ewwel gorti.

Mark Chetcuti Giannino Caruana Demajo Anthony Ellul
Prim Imhallef Imhallef Imhallef

Deputat Registratur

